
ИНТИХОБОТИ УЗВИ 
МАҶЛИСИ... - саҳ. 5

ИФТИТОҲИ МАРКАЗИ 

ТАШХИСИЮ... - саҳ. 3 ВАҲДАТИ МИЛЛӢ ВА 

НАҚШИ ОН...  -  саҳ. 6 
БЕДОРИИ ҶАВОНОН - КА-
ФИЛИ АМНИЯТУ... - саҳ. 7

(Идома дар  саҳ .  2 )

ХАМРОЗИ
Барои пешрафт ва зиндагии шоистаи мардум!

                   № 23 (524), 

  соли 2023
Ҳизби Халқии Демократии Тоҷикистон  

Нашрияи Кумитаи иҷроияи

дар вилояти Хатлон  

ҲАФТАНОМАИ СИЁСӢ - ИТТИЛООТӢО ХАЛК

20 июн Асосгузори сулҳу ваҳдати миллӣ - 
Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон дар семинар- 
машварати занбӯриасалпарварӣ дар ноҳияи Хова-
линги вилояти Хатлон иштирок ва суханронӣ карданд.

ИШТИРОК ДАР СЕМИНАР-МАШВАРАТИ 
ЗАНБЎРИАСАЛПАРВАРЇ ДАР НОЊИЯИ 

ХОВАЛИН ГИ  ВИЛОЯ ТИ  ХА ТЛОН 
Семинар-машварати занбӯри-

асалпарварони мамлакат дар 
диёри зебоманзари Ховалинг 
дар мавсими ҷамъоварии ҳосили 
зироатҳои кишоварзӣ, аз ҷумла 
асал сурат гирифт.

Таъкид гардид, ки Ҳукумати 
мамлакат бо дарназардошти 
мавҷудияти захираҳои фарово-
ни табиӣ, мавзеъҳои таърихӣ, 
ёдгориҳои нодир ва табиати зебои 
ин диёр ба рушди соҳаи сайёҳӣ 
дар ҳудуди он таваҷҷуҳи махсус 
зоҳир намуда, барои бунёди ин-
фрасохтори зарурӣ ва дар ин асос 
ҷалби ҳарчи бештари сайёҳони 
дохиливу хориҷӣ тадбирҳои муас-
сир андешида истодааст.

Дар даврони соҳибистиқлолӣ 
барои рушди иҷтимоиву иқтисодии 
ноҳияи Ховалинг аз буҷети дав-
лат беш аз 460 миллион сомонӣ 
маблағ ҷудо гардидааст.

Президенти мамлакат муҳ-
тарам Эмомалӣ Раҳмон бо 
натиҷагирӣ аз тадбирҳои ба ифти-
хори ҷашни 30-солагии Истиқлоли 
давлатӣ дар ноҳияи Ховалинг 
анҷомёфта таъкид намуданд, ки 
ба хотири омодагии ҳамаҷониба 
ба таҷлили ҷашни бузурги миллӣ 
- 35-солагии Истиқлоли давлатӣ 
сохтмони бунёди боз 202 иншо-
оту биноҳои таъиноти гуногун 

пешбинӣ гардидааст. Аз ин шу-
мора то ба имрӯз 20 иншоот, аз 
ҷумла як қатор иншооти соҳаҳои 
маорифу тандурустӣ ва саноату 
коммуникатсия сохта, ба истифо-
да супорида шудааст.

Мавҷудияти чашмаву рӯдҳои 
кӯҳӣ, майдони зиёди дарахту 
растаниҳои шифобахш ва ди-
гар захираҳои табиии кишвар 
заминаи мусоид фароҳам ме-
оварад, ки дар кишвар соҳаи 
занбӯриасалпарварӣ рушд ёфта, 
миқдори оилаҳои занбӯри асал 
ба 600 ҳазор ва истеҳсоли асал 
то 14 ҳазор тонна дар як сол ра-
сонида шавад.

Бояд гуфт, ки барои амали-
созии барномаҳои рушди соҳаи 
занбӯриасалпарварӣ аз буҷети 
давлат зиёда аз 10 миллион 
сомонӣ маблағгузорӣ карда шуд.

Дар натиҷаи татбиқи бар-
номаҳои рушди соҳа шумораи 
оилаҳои занбӯри асал дар ҳамаи 
шаклҳои хоҷагидории кишвар соли 
2022 ба 264 ҳазор ва истеҳсоли 
асал ба 4,6 ҳазор тонна расонида 
шуд, ки нисбат ба соли 1991 шу-
мораи оилаҳои занбӯри асал 4,3 
баробар, истеҳсоли асал 7,7 ба-
робар ва маҳсулнокии оилаҳо 1,8 
баробар зиёд гардид.

Президенти мамлакат таъкид 
намуданд,  ки  бо  дарназардошти   
шароиту имкониятҳои Тоҷикистон 
ин нишондиҳандаҳо қонеъкунанда 
нестанд.

Бояд гуфт, ки рушди соҳаи 
занбӯриасалпарварӣ ба таъсиси 
ҷойҳои нави корӣ мусоидат наму-
да, танҳо аз ҳисоби ин соҳа зиёда 
аз 10 ҳазор нафар сокинони мам-
лакат бо ҷойи корӣ таъмин гарди-
да, сатҳи зиндагии худро беҳтар 
намуданд.

Вазорати кишоварзӣ вазифа-
дор шуд, ки якҷо бо дигар вазора-
ту идораҳо ва мақомоти иҷроияи 

ҳокимияти давлатии вилоятҳо ва 
шаҳру ноҳияҳо иҷрои саривақтӣ 
ва пурраи чорабиниҳои бар-
номаи соҳавии қабулгардида 
барои солҳои 2023 – 2027-ро 
таъмин намуда, бо дарназар-
дошти имкониятҳои фаровони 
рушди соҳа ҷиҳати ба таври на-
заррас афзоиш додани ҳаҷми 
истеҳсоли асал тадбирҳои ило-
вагиро амалӣ намояд.

Ба Вазорати кишоварзӣ, Ака-
демияи илмҳои кишоварзии 
Тоҷикистон ва мақомоти иҷроияи 
ҳокимияти давлатии вилоятҳо 
ва шаҳру ноҳияҳо супориш дода 
шуд, ки истифодаи комплексии 
оилаҳои занбӯри асалро ба роҳ 
монда, дар қатори истеҳсоли 
маҳсулоти асосӣ - асал, ги-
рифтани маҳсулоти иловагии 
асалпарварӣ, аз ҷумла гарди гул, 
ширеш ва заҳри занбӯрро васеъ 
ҷорӣ намоянд.

Қобили зикр аст, ки бо даст-
гирии Ҳукумати мамлакат соҳаи 
занбӯриасалпарварӣ эҳё гарди-
да, дар радифи маросиму идҳои 
сатҳи ҷумҳуриявӣ ҳоло ба як 
ҷузъи фарҳанги миллии мо таб-
дил ёфтааст.

Бо мақсади рушди соҳаи 
занбӯриасалпарварӣ   ва   ҳавас-
мандгардонии занбӯриасалпар-
варон аввалин маротиба дар киш-
вар соли 2005 “Иди асал” доир 
гардида, ҳамасола он дар пой-
тахти мамлакат ва шаҳру ноҳияҳо 
баргузор карда мешавад.

Асали Тоҷикистон дар намоиш-
гоҳҳои зиёди байналмилалӣ бо 
дарназардошти сифати баланд, 
таъми хуш ва аз лиҳози экологӣ 
тоза буданаш сазовори ҷоизаҳо 
гардидааст.

Рушди соҳа ва афзоиши 
истеҳсоли асал имконият дод, 
ки дар пойтахти мамлакатамон – 
шаҳри Душанбе ва дигар шаҳру 
ноҳияҳои мамлакат мағозаҳои 
зиёди фурӯши асал ва маҳсулоти 

занбӯриасалпарварӣ ташкил кар-
да шуда, ин намуди маҳсулот ба 
шаҳрвандон ва меҳмонони киш-
вар мунтазам дастрас гардад.

Ба Кумитаи бехатарии 
озуқаворӣ, Агентии “Тоҷик-
стандарт” якҷо бо Вазорати 
кишоварзӣ ва мақомоти иҷроияи 
ҳокимияти давлатии шаҳру 
ноҳияҳо супориш дода шуд, 
ки барои ташкили озмоишгоҳи 
миллии дорои аккредитатсияи 
байналмилалӣ тадбирҳои зарурӣ 
андешанд.

Ҳамчунин супориш дода шуд, 
ҷиҳати зиёд намудани ҳаҷми со-
дироти асал ва дигар намудҳои 
маҳсулоти занбӯриасалпарварӣ 
чораҷӯӣ карда шавад.

Бояд гуфт, ки дар ноҳияи 
Ховалинг ҷиҳати рушди соҳаи 
занбӯриасалпарварӣ имкониятҳои 
васеъ мавҷуд буда, солҳои охир 
нишондиҳандаҳои истеҳсолии 
соҳа афзоиш ёфта истодаанд.

Ҳоло дар ноҳия шумораи 
занбӯриасалпарварон беш аз 150 

нафарро ташкил дода, соли 2022 
дар ҳамаи шаклҳои хоҷагидорӣ аз 
4200 оилаи занбӯри асал 74 тон-
на маҳсулот истеҳсол шудааст.

Соли 2021 дар ноҳияи Хова-
линг коргоҳи коркард ва банду-
басти асал бо иқтидори 6 тонна 
асали табиӣ дар як шабонарӯз ба 
фаъолият оғоз кард, ки ба рушди 
соҳа мусоидат менамояд.

Роҳбарону мутахассисони 
ноҳия вазифадор шуданд, ки якҷо 
бо вазорату идораҳои дахлдор 
истифодаи пурраи имкониятҳои 
соҳаи занбӯриасалпарвариро дар 
ноҳия ба роҳ монда, ҷиҳати зиёд 
намудани ҳаҷми истеҳсол, кор-
карду бандубасти асали аз лиҳози 
экологӣ тоза ва содироти ҳарчи 
бештари он ба хориҷи кишвар 
тадбирҳои иловагӣ андешанд.

Сарвари давлат бо истифода 
аз иштироки роҳбарони шаҳру 
ноҳияҳои вилояти Хатлон ва 
шаҳру ноҳияҳои тобеи ҷумҳурӣ 
зарур шумурданд, ки бояд 
сари вақт ва пурраву беталаф 
ҷамъоварӣ намудани ҳосил ва 
барои тирамоҳу зимистон захира 
кардани маводи ғизоӣ таҳти назо-
рати ҷиддии роҳбарону мутахас-
сисон қарор дошта бошад.

Ҳамчунин бо истифодаи вақт 
дар заминҳои холишудаи обӣ 
бояд кишти такрорӣ, аз ҷумла 
маккадон, картошка, шолӣ, 
лӯбиёгиҳо ва зироатҳои дигар 
вусъат дода шавад.

Омодагии ҳамаҷониба ба дав-
раи тирамоҳу зимистони дар-
пешистода ва дар навбати ав-
вал омода кардани муассисаҳои 
иҷтимоӣ, инчунин, то соли нави 
хониш аз таъмир баровардани 
муассисаҳои таълимӣ аз ҷумлаи 
корҳое мебошад, ки роҳбарону 
масъулин бояд ба он аз ҳоло эъ-
тибори аввалиндараҷа диҳанд.

Дар ин раванд, захираи 

сӯзишворӣ ва маводи ғизоӣ дар 
ҳар як оила аз ҷумлаи масъалаҳои 
муҳимтарин мебошад, то ин ки 
мардумамон дар фасли сардӣ 
азияту муҳтоҷӣ накашанд.

Дар охир Президенти мам-
лакат таъкид намуданд, ки дар 
амал татбиқ намудани тадбирҳои 
зикргардида ва иҷрои дасту-
ру супоришҳои дар машварати 
имрӯза додашуда барои руш-
ди устувори минбаъдаи ҳамаи 
соҳаҳои иқтисоди миллӣ, аз 
ҷумла соҳаи кишоварзӣ ва бахши 
занбӯриасалпарварӣ дар кишвар 
муҳим буда, аз вазорату идораҳо 
ва мақомоти иҷроияи маҳаллии 
ҳокимияти давлатӣ масъулияти 
баландро талаб менамояд.

www.prezident.tj

ИФТИТОҲИ МАРКАЗИ ТАШХИСИЮ 
ТАБОБАТӢ ДАР НОҲИЯИ ХОВАЛИНГ 

20 июн Асосгузори сулҳу ваҳдати миллӣ - Пеш-
вои миллат, Президенти Ҷумҳурии Тоҷикистон 

муҳтарам Эмомалӣ Раҳмон дар ноҳияи Ховалинг бинои 
хуштарҳу замонавии Маркази ташхисию табобатӣ дар 
назди Муассисаи ғайридавлатии таълимии “Коллеҷи 
тиббӣ”-и ноҳияро мавриди истифодабарӣ қарор до-
данд. Маркази нави ташхисию табобатӣ дар ошёнаи 
якуми бинои 5-ошёна ҷойгир буда, ошёнаҳои болоӣ 
ҳамчун синфхонаҳои таълимӣ пешбинӣ шудааст.

20 июн Асосгузори сулҳу ваҳдати миллӣ - 
Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон бо сафари 
корӣ ба ноҳияи Ховалинги вилояти Хатлон ташриф 
оварда, нахуст бинои нави комиссариати ҳарбии 
ноҳияро мавриди истифода қарор доданд. 

ИФТИТОЊИ БИНОИ НАВИ КОМИССА-
РИАТИ ЊАРБИИ НОЊИЯИ ХОВАЛИНГ 

Иншооти соҳаи тандурустӣ 
дар заминаи дастуру ҳидоятҳои 
Пешвои муаззами миллат аз 
ҷониби соҳибкори ватанӣ Аб-

дулло Ҳасанов дар давоми 7 
моҳ бо сатҳу сифати баланд 
сохта шудааст.

Маркази нави ташхисию 

Бинои хуштарҳу замона-
вии комиссариати ҳарбии 
ноҳияи Ховалинг аз таҳхона 
ва ду ошёна иборат мебошад.

Иншооти нав дар 
масоҳати 260 метри мураб-
баъ бо тарҳу усули муосири 
меъморӣ ва мувофиқ ба ме-
ъёру талаботи ҳозиразамони 
низомӣ бунёд карда шудааст.

Фармоишгари иншооти 
мазкур Вазорати мудофиаи 
Ҷумҳурии Тоҷикистон буда, 
барои кору хизмати афса-
рон ва умуман фаъолияти 
ҳамарӯзаи ҳайати шахсӣ ша-
роити мусоиди корӣ муҳайё 
карда шудааст.

Дар дохили бино нуқтаи 

навбатдории фаврӣ, то-
лор барои доир намудани 
ҷамъомаду ҷаласаҳои гуно-
гун, ҳуҷраҳои корӣ барои хиз-
матчиёни ҳарбиву кормандон 
ва дигар ҳуҷраҳои маишӣ 
мавҷуд буда, иншоот бо тамо-
ми таҷҳизоту дастгоҳи зарурӣ 
муҷаҳҳаз гардонида шудааст.

Хуҷраҳои корӣ бо техно-
логияи информатсионӣ, ме-
бел, воситаҳои алоқаи муо-
сир, камераҳои мушоҳидавӣ 
ва бо дигар таҷҳизоту лаво-
зимоти зарурӣ муҷаҳҳаз гар-
донида шудааст.

Гармии ҳуҷраҳои корӣ дар 
фасли зимистон тавассути си-
стемаи мустақили гармидиҳӣ 

табобатӣ дорои 11 ҳуҷра, аз 
ҷумла бемориҳои занона, табо-
бати дандон, озмоишгоҳ, асаб-
шинос, ҳуҷраи хатна, физиоте-
рапия, ташхиси функсионалӣ, 
безараргардонӣ ва гӯшаи 
гиёҳдармонӣ мебошад.

Ҳайати омӯзгорони доимӣ 45 
ва муваққатӣ бошанд, 22 нафар-
ро ташкил медиҳанд, ки ҳамаи 
онҳо дорои малакаи балан-
ди касбӣ ҳастанд. Бо мавриди 
баҳрабардорӣ қарор гирифтани 
Маркази ташхисию табобатии 
ноҳияи Ховалинг беш аз 80 на-
фар соҳиби ҷойи кори доимӣ ва 
маоши хуб шуданд.

Мутахассисон омодаанд бо 
истифода аз технологияи на-
вин бисёр намуди таҳлилҳоро 
гузаронанд. Ҳар як ҳуҷра ва 

нуқтаҳои хизматрасонии Мар-
кази ташхисию табобатӣ бо 
дастгоҳу таҷҳизоти муосир 
таъмин буда, дар он барои кор-
мандон имкони хуби ташхису 
муолиҷаи беморон фароҳам 
аст. Таҷҳизоти маркази ташхи-
сию табобатӣ дар ноҳияи Хо-
валинг муосир буда, аз хориҷи 
кишвар ворид гардидааст.

Ба мизоҷон аз тарафи 
табибони баландихтисос, 
ҳамшираҳои шафқат ва дигар 
мутахассисони дорои таҷрибаи 
баланд бо усули замонавӣ 8 
намуди хизматрасонии тиббӣ 
пешкаш мегардад.

Ҳамчунин дар марказ ба-

рои қабули беморон 10 кати 
хоб мавҷуд мебошад. Ҳадаф 
аз таъсиси марказ дастрасӣ 
ба хизматрасонии сатҳи ба-
ланди тиббӣ ва гузаронидани 
машғулиятҳои донишҷӯён ме-

бошад.
Акнун аз хизматрасонии 

марказ ҳам сокинони ноҳия 
метавонанд васеъ истифода 
намоянд ва ҳам донишҷӯёни 
коллеҷ таҷрибаомӯзӣ кунанд.

Президенти мамлакат муҳ-
тарам Эмомалӣ Раҳмон ба 
сифати корҳои анҷомёфта 
ва шароити фароҳамгардида 
дар маркази нави ташхисию 
табобатӣ баҳои арзанда дода, 
табибонро ба истифодаи 
маҳорату малакаи касбӣ баҳри 
ҳифзи солимии аҳолӣ ва тарби-
яи мутахассисони баландихти-
сос роҳнамоӣ карданд.

таъмин карда мешавад.
Бинои комиссариати 

ҳарбии ноҳия бо таҷҳизоти 
муосири кориву хизматрасонӣ 
ҷиҳозонида шудааст. Дар ин-

шоот толор барои баргузор 
намудани машғулиятҳои омо-
дагии сафарбарӣ, ҷамъомади 
Ситоди минтақаи мудофиаи 
ҳудудӣ, дарсу таълимоти гуно-

гуни низомӣ, ташкили комис-
сияи даъватии шаҳрвандон 
ва баҳри доир кардани дигар 
чорабиниҳои нақшавии масъ-
улини мақомоти вобастаи 
соҳа пешбинӣ гардидааст.

Атрофи бино мувофиқ 
ба талаботи ойинномаҳои 
ҳарбӣ, бо девор ва 
панҷараҳои мустаҳками 
оҳанин маҳкам карда шу-
дааст. Дар  саҳни ҳавлии 
комиссариати ҳарбӣ фавво-
раи замонавӣ ва барои ни-
шасту қабули шаҳрвандон 
суҳбаткадаи нав сохта шу-
дааст, ки ба симои шаҳраки 
Ховалинг зебу зиннат бахши-
дааст.

www.prezident.tj

БА ИСТИФОДА ДОДАНИ КОРГОЊЊОИ МЕВАХУШККУНЇ 
ВА ЌАННОДИИ ЉДММ “ОБИ ХОВАЛИНГ”, БОЗДИД
АЗ НАМОИШИ МАЊСУЛОТ ВА ТЕХНИКАИ КИШОВАРЗЇ

ИФТИТОЊИ ОСОРХОНАИ ТАЪРИХЇ - 
КИШВАРШИНОСИИ НОЊИЯИ ХОВАЛИНГ

20 июн Асосгузори сулҳу 
ваҳдати миллӣ - Пешвои 

миллат, Президенти Ҷумҳурии 
Тоҷикистон муҳтарам Эмомалӣ 
Раҳмон дар идомаи сафари корӣ 
дар ноҳияи Ховалинг бинои Осор-
хонаи таърихӣ - кишваршиносиро 
ба истифода доданд.

20 июн дар идомаи сафари корӣ дар ноҳияи Хо-
валинг Асосгузори сулҳу ваҳдати миллӣ - 

Пешвои миллат, Президенти Ҷумҳурии Тоҷикистон 
муҳтарам Эмомалӣ Раҳмон коргоҳҳои мевахушккунӣ ва 
қаннодиии Ҷамъияти дорои масъулияти маҳдуди “Оби 
Ховалинг”-ро мавриди баҳрабардорӣ қарор дода, аз на-
моиши маҳсулот ва техникаи кишоварзӣ дидан карданд.

Иншооти нав дар асоси 
дастуру ҳидоят ва сиёсати 
муваффақи фарҳандӯстонаи 
Президенти мамлакат муҳ-
тарам Эмомалӣ Раҳмон дар 
идомаи тадбирҳои созандагӣ 
ба истиқболи ҷашни 35-солагии 

Истиқлоли давлатии Ҷумҳурии 
Тоҷикистон сохта шуда, аз ду 
ошёна иборат аст.

Осорхона шуъбаҳои асри 
санг, асри биринҷ, асрҳои миё-
на, шаҳри Мунки бостонӣ ва ди-
гар давраҳои таърихиро дар бар 

Нахуст,  Сарвари давлат бо 
фаъолияти коргоҳи мевахушккунӣ  
шинос шуда, ба сифати маҳсулоти 
ниҳоии он баҳои баланд доданд.

Аснои боздид иттилоъ дода 
шуд, ки корхонаи мевахушккунӣ 
ба хотири коркарди маҳсулоти 
кишоварзии худӣ ва мутобиқ ба 
талаботҳо басту банд намудани 
чунин маҳсулот бунёд гарди-
да, барои рушд додани бахши 
агросаноатӣ дар минтақа мусо-
идат хоҳад кард.

Коргоҳи навтаъсис имконият 
дорад, ки тамоми намуди мева-
гиро коркарду хушк намуда, дар 
доираи талаботи байналмилалӣ 
басту банд намояд. Маҳсулоти 

баъди Истиқлоли давлатии 
Ҷумҳурии Тоҷикистон мебошад.

Осорхонаи таърихию киш-
варшиносии ноҳияи Хова-
линг дар самти тарбияи нас-
ли наврасу ҷавон дар рӯҳияи 
ватандӯстиву худшиносӣ, 
эҳтирому арҷ гузоштан ба таъ-
риху тамаддуни пурғановати 
миллати тоҷик ва шинохти 
шахсиятҳои таърихии халқамон 
мусоидат мекунад.

Зеро дар гӯшаҳои осорхона 
ёдгориву бозёфтҳо аз давраҳои 
гуногуни таърихи миллати тоҷик, 
аз ҷумла Ҳахоманишиниён, 
Селевкиҳо, Кӯшониён, Сосони-
ён ва Сомониён мавҷуд аст.

Тавре зимни шиносоии 
Пешвои миллат муҳтарам 

Эмомалӣ Раҳмон иттилоъ дода 
шуд, имрӯзҳо беш аз 10 нафар 
унвонҷӯи дохилию хориҷӣ дар 
ин осорхона ба корҳои илмию 
тадқиқотӣ машғул мебошад.

Бинои осорхона бо истифо-
да аз унсурҳои хоси миллию 
таърихӣ бо иқдоми сокинон ва 
соҳибкорони маҳаллӣ бунёд 
ёфта, тасвирҳои таърихии он 
аз соҳибтамаддун, соҳибкасб, 
соҳибтахассус ва ҳунарманд 
будани миллати тоҷик да-
рак медиҳанд. Иншоот дар 
масоҳати 144 метри мураббаъ 
бунёд гардида, бо мавриди ис-
тифода қарор гирифтани он 7 
нафар бо ҷойи кор таъмин шуд.

гирифта, таҷассумгари таъриху 
тамаддуни қадимаи омӯзандаи 
миллати тоҷик мебошад.

Дар ошёнаи якуми бино 
гӯшаи асарҳои таърихии Пеш-
вои миллат муҳтарам Эмомалӣ 
Раҳмон бо номи “Президенти 
мо”, бозёфтҳои ҷамъовардаи 
кормандони осорхона ва гурӯҳи 
кории бостоншиносони Акаде-
мияи миллии илмҳои Тоҷикистон 
ташкил гардида, осори таъри-
хию фарҳангӣ аз ҳаёти гузаштаи 
тамоми ҳудуди ноҳияи Ховалинг 
дар қабати дуюми иншоот ба на-
моиш гузошта шудааст. Ҳар як 
гӯшаи осорхона вобаста ба таъ-
риху тамаддуни миллати тоҷик 
дорои бозёфт ва ёдгориҳое 
мебошад, ки ҳар бинандаро бо 
гузаштаи пурифтихори ниёгони 
тоҷик ошно месозанд.

Дар Осорхонаи таърихӣ - 
кишваршиносии ноҳияи Хова-
линг зиёда аз 4 ҳазор нигораи 
бозгӯкунандаи тамоми давраҳои 
таърихӣ, аз ҷумла 2 ҳазор осори 
заргарӣ, кулолгарӣ, оҳангарӣ, 
мисгарӣ, шишапораҳо, сафоло-
ти гуногуни рӯзғордорӣ, зарфҳо, 
бозёфтҳои асбобҳои сангӣ ва 
дигар ёдгориҳо аз шаҳри Мунки 
бостонӣ ҷамъоварӣ гардидааст.

Ёдгориҳои осорхона мар-
бут ба асри санг, асри биринҷ, 
асрҳои миёна, давраи пеш ва 

ниҳоии он бо тамғаи “Меваҳои Хо-
валинг” омода гашта, ба бозорҳо 
пешниҳод карда мешавад.

Иттилоъ дода шуд, ки дар 
як шабонарӯз корхонаи маз-
кур қудрат дорад, ки то 4 тонна 
маҳсулотро коркард ва барои 
фурӯш омода созад.

Дар корхона коркарду хушк-
кунии себ, олу, зардолу, тут, ге-
лос, нок ва дигар номгӯи мева 
роҳандозӣ гардида, ҳамчунин 
бо дарназардошти талаботи 
мизоҷон  коргоҳи мазкур им-
коният дорад, ки гӯштро ҳам 
хушк карда, ба хоҳишмандон 
пешниҳод намояд.

Дар Коргоҳи мевахушккунии 
“Меваҳои Ховалинг” хатҳои муо-
сири истеҳсолӣ насб шуда, сифа-
ти баланди маҳсулоти ниҳоиро 
таъмин менамоянд. Ҳамчунин 
басту банди меваҳои хушккар-
дашуда низ дар дохили коргоҳ 
бо намову шакли зебову бозор-
гир роҳандозӣ гардидааст, ки 
ба ин васила содироти он ҳам 
қулай ва ҳам мувофиқи талабот 
мебошад. Дар навбати аввал 

маҳсулоти “Меваҳои Ховалинг” 
дар бозорҳои дохилӣ ба фурӯш 
бароварда шуда, минбаъд имко-
ният аст, ки содироти он ба ди-
гар давлатҳо низ роҳандозӣ кар-
да шавад, зеро истеҳсолот дар 
ин коргоҳ бо тамоми талаботи 
ҷаҳонӣ роҳандозӣ шуда, хари-
дорон низ дар бозорҳои хориҷи 
кишвар ба меваҳои аълосифати 
Тоҷикистон хеле зиёд аст.

Феълан коргоҳи мазкур ме-
варо барои коркард кардан 
аз хоҷагиҳои деҳқонии ҳудуди 
ноҳия ва минтақаи Кӯлоб даст-
рас менамояд. Пас аз боровар 
гардидани боғҳои худи ҷамъият, 
ки дар онҳо дарахтони себ, нок, 
чормағз ва зардолу шинонида 
шудааст, эҳтиёҷоти коргоҳ аз 
ҳамин ҳисоб қонеъ мегардад.

Дар Корхонаи мевахушк-
кунии “Меваҳои Ховалинг” 20 
нафар аз сокинони маҳаллӣ 
соҳиби ҷои кори доимӣ ва ма-
оши хуб гардиданд.

Ҳамчунин Президенти Ҷум-

ИНТИХОБОТИ УЗВИ МАҶЛИСИ МИЛЛИИ 
МАҶЛИСИ ОЛИИ ҶУМҲУРИИ ТОҶИКИСТОН 
ДАР ҲАВЗАИ ИНТИХОБОТИИ ХАТЛОН №3 

21-уми июни соли 2023 дар 
Қасри фарҳанги вилояти 

Хатлон интихоботи узви Маҷлиси 
Миллии Маҷлиси Олии Ҷумҳурии 
Тоҷикистон дар ҳавзаи интихобо-
тии бисёрмандатӣ аз вилояти Хат-
лон №3 баргузор гардид.

Пеш аз интихоби узви 
Маҷлиси Миллии Маҷлиси Олии 
Ҷумҳурии Тоҷикистон ба ивази 
узви хориҷшуда дар ҳавзаи ин-
тихоботии бисёрмандатӣ оид ба 
интихоботи аъзои Маҷлиси мил-
лии Маҷлиси Олии Ҷумҳурии 
Тоҷикистон аз вилояти Хатлон 
№3 ҷаласаи Маҷлиси вакилони 
халқи вилоят ва шаҳру ноҳияҳо 
баргузор гардид. 

Ҷаласаро Шавкат Маҳма-
дализода, Раиси Комиссияи 
ҳавзаи интихоботии Хатлон №3 
ифтитоҳ бахшида изҳор дошт, ки 
дар асоси моддаи №43 Қонуни 
конститутсионии Ҷумҳурии 
Тоҷикистон “Дар бораи интихо-
боти Маҷлиси Олии Ҷумҳурии 
Тоҷикистон” интихоботи аъзои 
Маҷлиси миллӣ дар ҷаласаи 
якҷояи ҳамаи мақомоти намоян-
дагии ҳокимияти давлатии вило-
яти Хатлон гузаронида мешавад.

-Дар асоси моддаи №24 
Қонуни конститутсионии 
Ҷумҳурии Тоҷикистон “Дар 
бораи интихоботи Маҷлиси 
Олии Ҷумҳурии Тоҷикистон” 
ба рӯйхати вакилони инти-
хобкунанда ои ба интихоботи 
узви Маҷлиси миллӣ, вакило-
ни Маҷлисҳои вакилони халқи 
шаҳру ноҳияҳои ҳудуди вилоят 
ва вакилони Маҷлиси вакилони 
халқи вилояти Хатлон ҷамъ 934 
вакил дохил карда шудааст. 

Дар ҷаласаи вакилони ин-
тихобкунандаи Маҷлисҳои ма-
ҳаллии вакилони халқ 858 на-
фар вакил барои гузаронидани 
интихоботи узви Маҷлиси мил-
лии Маҷлиси Олии Ҷумҳурии 
Тоҷикистон ба ивази узви 
хориҷшуда дар ҳавзаи интихо-
ботии бисёрмандатӣ оид ба ин-

тихоботи аъзои Маҷлиси мил-
лии Маҷлиси Олии Ҷумҳурии 
Тоҷикистон аз вилояти Хатлон 
№3 иштирок доштанд.

Мавриди зикр аст, ки 
Иҷлосияи Маҷлисҳои вакило-
ни халқи вилояти Хатлон ва 
шаҳру ноҳияҳои он номзадии 
Давлаталӣ Саид, раиси вило-

яти Хатлонро ба узви Маҷлиси 
миллӣ пешбарӣ намуда буданд.

Дар асоси меъёрҳои 
муқарраргардида баргузор наму-
дани интихоботи узви Маҷлиси 
миллӣ Комисияи ҳавзавии ин-
тихобот дар толори алоҳидаи 
маҷлисгоҳ 3 ҳуҷра (кабинаи) 
овоздиҳии пинҳонӣ ташкил карда 

буд ва вакилони интихобкунан-
даи узви Маҷлиси миллӣ тариқи 
овоздиҳии пинҳонӣ мавқеи худро 
нисбати номзади пешбаришуда 
маълум намуданд.

Ҳамин тавр, баъди ҳисоб-
кунии бюлетенҳои интихоботӣ аз 
ҷониби аъзои комисияи ҳавзавӣ, 
Шавкат Маҳмадализода Раиси 
комиссияи ҳавзаи интихоботӣ 
натиҷаи онро эълон намуд. 

Тибқи ҷамъбасти натиҷаи 
овоздиҳӣ дар интихоботи узви 
Маҷлиси миллӣ 858 вакил иш-
тирок намуда, аз ин шумора 
856 нафар вакилони итихобку-
нанда ба тарафдории номзад 
Давлаталӣ Саид, раиси вилояти 
Хатлон овоз додаанд. Вобаста 
ба натиҷаҳои интихоботи узви 

Маҷлиси миллӣ зикр гардид, ки 
узви Маҷлиси миллӣ интихоб-
шуда эътироф мегардад.

Бо ҳамин ҷаласаи якҷояи 
мақомоти намояндагии ма-
ҳаллии ҳокимияти давлатии ви-
лояти Хатлон ва шаҳру ноҳияҳои 
он оид ба интихоботи узви 
Маҷлиси миллии Маҷлиси Олии 
Ҷумҳурии Тоҷикистон ба ивази 
узви хориҷшуда дар ҳавзаи ин-
тихоботии бисёрмандатӣ оид ба 
интихоботи азои Маҷлиси мил-
лии Маҷлиси Олии Ҷумҳурии 
Тоҷикистон аз вилояти Хатлон 
№3 ба анҷом расид.

Шуъбаи иттилоотӣ-
таҳлилии дастгоҳи

раиси вилояти Хатлон

ҳурии Тоҷикистон муҳтарам 
Эмомалӣ Раҳмон бо фаъолияти 
коргоҳи қаннодӣ шинос шуданд, 
ки дар он барои таъмини аҳолӣ 
истеҳсоли маҳсулоти аълосифату 
хуштамъ ба роҳ монда шудааст.

Иттилоъ дода шуд, ки коргоҳи 
мазкур айни замон истеҳсоли 
наздик ба 30 номгӯи маҳсулотро 
роҳандозӣ намудааст, ки он ба-
рои харидорони минтақаи Кӯлоб 
ва сокинони ноҳияҳои Вилояти 
Мухтори Кӯҳистони Бадахшон 
пешниҳод карда мешавад.  

Дар корхонаи мазкур хатҳои 
муосири истеҳсолӣ насб гарди-
да, он имконият дорад, ки дар 
як шабонарӯз беш аз 5 тон-
на ордро коркард ва навъҳои 
гуногуни маҳсулоти қаннодӣ 
истеҳсол намояд.

Пас аз курсҳои бозомӯзӣ дар 
корхонаи мазкур 20 нафар, ки 
қисмати бешатарашонро занон 
ташкил медиҳанд, бо ҷои кор 
таъмин гардиданд ва дар маҷмӯъ 
дар ин ду корхонаи навтаъсис 
40 нафар аз сокинони маҳаллӣ 
соҳиби кор гардиданд.

Коргоҳи қаннодӣ ба мизоҷон 
маҳсулоти баландсифати навъ-
ҳои гуногуни кулчақандҳо, 
шириниҳо бо тамъу лазза-
ти махсус ва маҳсулоти нонӣ 

пешниҳод месозад ва ҳамчунин 
имконият дорад, ки фармоиши 
мизоҷонро қабул намояд.

Зимни боздид ва шиносоӣ Сар-
вари давлат муҳтарам Эмомалӣ 
Раҳмон ба сифати маҳсулоти 
корхонаҳои мазкур баҳои баланд 
дода, иқдоми ҷамъиятро дар роҳи 
васеъсозии истеҳсолот шоистаи 
таҳсин хонданд.

Бояд қайд кард, ки коргоҳҳои 
мазкур аз ҷониби Ҷамъияти до-
рои масъулияти маҳдуди “Оби 
Ховалинг” бунёд гардида, бо 
ифтитоҳи ин ду иншоот шумораи 
корхонаҳои ҷамъият дар ноҳия ба 
6 адад расид.

Коргоҳҳои саноатии ҷамъият 
ба истеҳсоли обҳои ташнаши-
кан, маҳсулоти қаннодӣ, мака-
рон, меваҳои хушк, банду ба-
сти асал ва гиёҳҳои шифобахш 
машғул буда, нақши онҳо дар 
таъмини бозорҳои ноҳия ва 
минтақа бо ин номгӯи маҳсулот 
назаррас мебошад.

Дар саҳни корхонаҳои нав 
Президенти Ҷумҳурии Тоҷикистон 
муҳтарам Эмомалӣ Раҳмон аз 
намоиши маҳсулот ва техникаи 
кишоварзӣ дидан намуданд.

Дар ин тадбир асосан асали 
банду бастгардида дар Ҷамъияти 
дорои масъулияти маҳдуди “Оби 
Ховалинг”, навъҳои гуногуни 
мевагӣ аз боғҳои ҳудуди ноҳия 

ва маҳсулоти донагӣ ба намоиш 
гузошта шуд.

Иттилоъ дода шуд, ки айни 
замон ҷамъият мувофиқи завқу 
хоҳиши мизоҷон банду басти 
асалро роҳандозӣ намудааст 
ва маҳсулоти ниҳоии худро ба 
бозорҳои ҳудуди ҷумҳурӣ ба 
фурӯш мебарорад. Корхона 
иқтидор дорад, ки то 30 тонна 
асалро бо шаклу намуди зебо 
коркард ва банду баст намуда, 
дар зарфҳои ғунҷоишашон гуно-
гун пешниҳоди мизоҷон намояд. 

Дар маҷмӯъ иқлими ноҳияи Хо-
валинг барои парвариши занбӯри 
асал мувофиқу муносиб буда, 
дар соли 2022 дар ҳама шаклҳои 
хоҷагидорӣ  дар ноҳия 74,5 тонна 
асали аълосифат истеҳсол гар-
дидааст. Феълан дар ноҳияи Хо-
валинг 4362 оилаи занбӯри асал 
парвариш карда мешавад. 

Таъкид шуд, ки айни замон 
дар ҳудуди ноҳияи Ховалинги ви-
лояти Хатлон дар масоҳати 3291 
гектар боғ бунёд гардидааст, ки 
2084  гектари он ҳосилдиҳанда 
мебошад. Соли гузашта аз боғҳои 
ҳосилдиҳандаи ноҳия 5820 тонна 
навъҳои гуногуни мева ҷамъоварӣ 
гардид, ки имсол тибқи дурнамо ин 
нишондод то ба 8600 тонна бояд 
расонида шавад. Ҳамчунин ба 

хотири рушд додани бахши боғу 
токпарварӣ дар ноҳияи Ховалинг 
дар масоҳати 8 гектар замин боғи 
интенсивӣ низ бунёд гардидааст.

Зимни боздид аз намоиш 
ҳамчунин иттилоъ дода шуд, ки 
дар ҳудуди ноҳия дастрасӣ ба 
техникаи кишоварзӣ ба тарзи 
чашмрас беҳтар гардида, имрӯз 
дар заминҳои корам намудҳои 
гуногуни трактор, техникаи 
нармкунандаи байни қаторҳо, 
ядакҳои тракторӣ, култиватрҳо, 
комбайнҳои ғалладарав, дору-
пошакҳои тракторӣ ва даҳҳо адад 
дигар номгӯи таҷҳизоту техникаи 
соҳавӣ машғули кор мебошанд.

Аз ҷумла, дар тамоми шаклҳои 

хоҷагидорӣ ва аҳолии ноҳияи Хо-
валинг 261 адад трактор, 24 ко-
байни ғалладарав, 114 адад ядак 
барои трактор, 4-то дастгоҳи мах-
суси картошкашинонӣ ва ғайраҳо 
дар хизмати деҳқонону хоҷагиҳои 
кишоварзӣ қарор доранд.

Президенти Ҷумҳурии 
Тоҷикистон муҳтарам Эмомалӣ 
Раҳмон аснои боздид ва 
суҳбатҳои самимӣ бо деҳқонон 
кишоварзонро вазифадор кар-
данд, ки ҳосили киштзорҳоро бе 
талафу саривақт ҷамъоварӣ на-
муда, истифодаи самараноки ҳар 
порча заминро дар ҳудуди ноҳия 
роҳандозӣ намоянд.

22 июни соли ҷорӣ бо 
ташаббуси Куми-

таи иҷроияи Ҳизби Халқии 
Демократии Тоҷикистон дар 
ноҳияи Кӯшониён бахши-
да ба 26-солагии Ваҳдати 
миллӣ Конференсия таҳти 
унвони “Ваҳдати миллӣ ва 
нақши он дар таҳкими пояҳои 
давлатдории Тоҷикистони 
соҳибистиқлол” доир гардид.

Дар чорабинии мазкур Са-
идзода Ҷамшед Ҳамро, раиси 
Кумитаи иҷроияи Ҳизби Халқии 
Демократии Тоҷикистон дар ви-
лояти Хатлон, Вализода Икро-
миддин Сироҷиддин, раиси 
ноҳияи Кӯшониён, Ҳакимзода 
Миҷгона Шералӣ, раиси Кумитаи 
иҷроияи ҲХДТ дар ноҳия ва ди-
гарон иштирок намуданд.

Пеш аз оғози Конференсия 
меҳмонон аз Беморхонаи мар-
казии ноҳия дидан карда, дар 
арафаи ҷашни бошукӯҳи мил-
лат, Ваҳдати миллӣ ба 10 нафар 
кӯдакони навзод шаҳодатномаи 
таваллуд тақдим намуданд. Баъ-
дан, меҳмонону иштирокчиён ба-
рои иштирок дар конференсия ба 
МТМУ №14-и ноҳия бо иштироки 
васеи сокинону фаъолони аъзои 

ВАЊДАТИ МИЛЛЇ ВА НАЌШИ
ОН ДАР ТАЊКИМИ ДАВЛАТДОРЇ

ҲХДТ ва роҳбарони ташкилоту 
муассисаҳои ноҳия роҳсипор шу-
данд. Дар саҳни муассисаи мазкур 
ҳунарҳои дастии занону бонувони 
ҳунарманди ноҳияи Кӯшониён ба 
маърази тамошо гузошта шуда 
буд. Зимни шиносоӣ меҳмонон 
ба дастовардҳои ҳунарии сокинон 
баҳои баланд доданд.

Конференсияро бо суха-
ни муқадимавӣ Ҳакимзода 
Миҷгона Шералӣ, раиси Куми-
таи иҷроияи ҲХДТ дар ноҳияи 
Кӯшониён оғоз бахшида, 
ҳозиринро ба Рӯзи Ваҳдати 
миллӣ табрику таҳният гуфт. 

Сипас, Вализода Икромид-
дин Сироҷиддин, раиси ноҳияи 
Кӯшониён баромад намуда, иш-
тирокчиён ва дар симои онҳо 
тамоми мардуми сарбалан-
ди кишварро ба Рӯзи Ваҳдати 
миллӣ шодбош гуфта, иброз 
дошт, ки таърихи давлатдориҳо 
ва воқеаҳои сиёсии замони му-
осир собит месозанд, ки яке аз 
омилҳои муҳими ҳастии миллат 
ва устувориву пойдории давла-
ти миллӣ мавҷудияти Ваҳдати 
миллӣ, яъне муттаҳидию ягона-
гии миллат мебошад. 

Зикр гардид, ки аҳамият 
ва зарураяти воқеии Ваҳдати 
миллиро таҷрибаи давлатдо-
рии тоҷикон тасдиқ менамояд. 
Ваҳдати миллӣ ҳосили талошҳои 
хастанопазир ва музокироти  
Асосгузори сулҳу ваҳдати миллӣ, 
Пешвои миллат, Президенти 
Ҷумҳурии Тоҷикистон муҳтарам 
Эмомалӣ Раҳмон маҳсуб меё-
бад. Ҷанги таҳмилии шаҳрвандӣ 
дар Тоҷикистон дар солҳои 90-

уми асри гузашта ифодагари 
мавҷудияти мушкилиҳои ҷиддӣ 
дар масъалаи Ваҳдат ва ягона-
гии миллӣ ба шумор мерафт. Ин 
фоҷеа миллатро ба даҳсолаҳо 
қафо партофта, давлатро дар 
вартаи нестӣ қарор дод.

Иҷлосияи 16-уми Шӯрои Олии 
Ҷумҳурии Тоҷикистон дар мам-
лакат ҳокимияти фалаҷшударо 
пешгирӣ намуда, ҳокимияти Конс-
титутсиониро барқарор кард, яъне 
бори аввал ғояи Ваҳдати миллӣ 
дар ин Иҷлосия бо суханони 
Роҳбари ҷавони кишвар муҳтарам 
Эмомалӣ Раҳмон: “Ман ба шумо 
сулҳ меорам” садо дода, меҳри 
Ваҳдатро дар қалбҳои миллионҳо 
нафар тоҷикон ҷой кард.

Бояд қайд намуд, ки дар 
таърихи миллатҳои ҷаҳон 
шахсиятҳои бо ғояҳои пешбаран-
даи ҷомеа ва андешаҳои бузурги 
давлатдорӣ дар садсолаҳо як ма-
ротиба зуҳур менамояд. Дар ма-
сири давлатдории тоҷикон ҳам, 
маҳз Роҳбари давлат муҳтарам 
Эмомалӣ Раҳмон бо паёми 
сулҳу Ваҳдати миллӣ дар ҷомеа 
таҳаввулоти бузург ба вуҷуд 
оварда, ба ояндаи дурахшони 
миллат умеду пояндагӣ бахшид.

Тоҷикистони соҳибистиқлол 
бо гуноҳи хоинону душмано-
ни миллати тоҷик ва хоҷагони 
хориҷии онҳо ба ҷанги 
таҳмилии шаҳрвандӣ рӯ ба рӯ 
шуда, кишвари моро ба гир-
доби мухолифатҳои сиёсӣ ва 
муқовимати мусаллаҳона гириф-
тор ғуттавар намуданд.

Душманону хоинони миллати 
тоҷик мехостанд, ки бо силоҳ, бо 

роҳи тарсонидан ва қатлу кушто-
ри бераҳмона фарҳанги бегона-
ро ба сари мардуми мо таҳмил 
карда, дар Тоҷикистон давлати 
исломӣ бунёд намоянд. Ба асари 
ин ҳодисаҳо мардум овораву гу-
реза дар мулки Афғонистон шуда, 
сарзамини аҷдодии моро хатари 
парокандагӣ таҳдид мекард. 

Бо имзо шудани Созишно-
маи истиқрори сулҳ ва созгори 
миллӣ, гузаронидани ислоҳоти 
Конститутсионӣ дар кишвар 
пояҳои сулҳу субот боз ҳам усту-
вортар гардиданд. Барқарор 
гаштани сулҳу субот ва созгори 
миллӣ дар Тоҷикистон аз бузург-
тарин хидматҳои Пешвои миллат 
муҳтарам Эмомалӣ Раҳмон аст, 
ки ба шарофати он истиқлоли 
давлатии Тоҷикистон устувор ва 
амнияти мардум таъмин шудааст.

Баъдан, Саидзода Ҷамшед 
Ҳамроҳ раиси Кумитаи иҷроияи 
Ҳизби Халқии Демократии 
Тоҷикистон дар вилояти Хатлон 
ба сухан баромада, ҳозирин ва 
дар симои онҳо кулли мардуми 
шарифи Тоҷикистонро ба ҷашни 
пурифтихори миллат, Ваҳдати 
миллӣ табрику таҳният гуфт. 
Мавсуф иброз дошт, ки Ваҳдати 
миллӣ аз санаҳои муҳими 
тақдирсозест, ки дар саҳифаҳои 
таърихи давлатдории тоҷикон 
бо ҳарфҳои заррин ҳакокӣ шуда, 
санаи ба имзо расидани Со-
зишномаи истиқрори сулҳ ва 
ризоияти ҷомеаи  Тоҷикистон, 
ба унвони Рӯзи Ваҳдати миллӣ 
ҳамчун падидаи  нодиру пурар-
зиши таърихӣ, даврони саодато-
фарину пурнишоти эҳёи дубораи 
миллат ва оғози созандагиҳои 
бузург арзёбӣ мегардад. Ваҳдати 
миллӣ ҳамҷун падидаи бена-
зири сиёсию ҷамъиятӣ дар 
низоми рушди муносибатҳои 
миллӣ нақши калидӣ дошта, на 
танҳо асоси пойдории давла-
ти соҳибистиқлоли Тоҷикистон, 
балки асоси мавҷудияти мил-
лати тоҷик ҳамчун мардуми 
соҳибдавлат ба ҳисоб меравад.    

Созишномаи умумии 
истиқрори сулҳ ва ризоияти 
миллӣ, ки бо талошу муборизаҳои 
фидокоронаи Асосгузори сулҳу 
ваҳдати миллӣ- Пешвои мил-
лат, Президенти Ҷумҳурии 
Тоҷикистон муҳтарам Эмомалӣ 
Раҳмон дар натиҷаи 8 даври му-
зокирот санаи 27-уми июни соли 

1997 дар шаҳри Москави Феде-
ратсияи Русия ба имзо расид, 
ин санади муҳими таърихӣ киш-
вари маҳбуби моро аз вартаи 
ҳалокат ва нобудӣ наҷот дода, 
дар сарҷамъ кардани миллат ва 
иттиҳоду ягонагӣ нақши бебаҳо 
гузошт,- изҳор дошт Саидзода 
Ҷамшед Ҳамро. 

- Маҳҳз баъди имзо ва татбиқи 
Созишномаи истиқрори сулҳ бои-
си аз байн рафтани таҳдиди нес-
ту нобудии давлати Тоҷикистон, 
пойдории сулҳу субот, ҳифзу 
арҷгузорӣ ба муқаддасоти миллӣ, 
устувории пояҳои давлатдорӣ ва 
дигар муваффақиятҳои мо дар 
бунёдгузории давлати навина-
мон гардид. Тавре ҳамагон огаҳӣ 
дорем, аз қабули Эъломияи 
Истиқлолияти давлатӣ то имзои 
Созишнома Ҷумҳурии Тоҷикистон 
марҳилаҳои гуногуни таърихиро 
паси сар намудааст. Танҳо рӯзи 
16 ноябри соли 1992 бо баргу-
зор гардидани Иҷлосияи таъри-
хии XVI Шӯрои Олии Ҷумҳурии 
Тоҷикистон қадами аввали раси-
дан ба ваҳдати миллӣ гузошта 
шуд. Аз лаҳзаҳои аввали ба ва-
зифаи Раиси Шӯрои Олӣ интихоб 
гардиданашон фарзанди фарзо-
наи миллат муҳтарам Эмомалӣ 
Раҳмон дарк намуда буданд, 
ки ноил гардидан ба ваҳдати 
комили миллӣ танҳо тавассу-
ти авфу бахшишҳои ҳамдигарӣ 
иттиҳоду сарҷамъӣ ва ҳамзистию 
ҳамбастагӣ имконпазир аст.

Ба гуфтаи Саидзода 
Ҷамшед Ҳамро давоми солҳои 
соҳибистиқлолӣ ва фазои 
сулҳу субот дар кишварамон 
Тоҷикистони соҳибистиқлол 
ҳамчун узви комилҳуқуқи ҷомеаи 

ҷаҳонӣ бо зиёда аз 240 кишвари  
дунё муносибатҳои дипломатӣ 
барқарор намуда, дар ҳифзи 
манфиатҳои миллӣ, эҳтироми 
арзишҳои умумибашарӣ ва 
ҳалли масоили глобалӣ ҳамчун 
кишвари фаъол ва таъсиргу-
зор муаррифӣ  шудааст. Дар 
ин давра бо шарофати сиё-
сати “дарҳои боз” Ҷумҳурии 
Тоҷикистон ҳамкориҳоро бо 
созмону ниҳодҳои иқтисодиву 
байналмилалӣ ба роҳ мондааст.

 Ваҳдати миллӣ ва суботи 
сиёсӣ такягоҳи асосии рушди 
бонизом, бомаром ва бемайло-
ни кишвар дар шароити ивазша-
вии вазъи геополитикии минтақа 

ва ҷаҳон ба ҳисоб меравад. 
Дар воқеъ, дар замони муосир 
Истиқлолият ва Ваҳдати миллӣ 
волотарин ва пурарзиштарин 
дастоварди давлат ба шумор 
рафта, пойдору устувор нигоҳ 
доштани ин неъмати беназир, 
сабақ гирифтан аз таърихи 
ғанӣ, эҳтирому арҷ гузоштан ба 
муқаддасоти миллӣ ва мероси 
бойи сиёсиву маънавии роҳи 
давлатсозӣ, вазифаи муқаддаси 
ҳар фарди қадршиносу шукргу-
зор маҳсуб меёбад. 

Аз ин лиҳоз, дар шароити 
ҷаҳонишавӣ ва муносибатҳои 
пуртазоди сиёсӣ ҳамон миллате 
метавонад аз манфиатҳои худ 
пуштибонӣ намояд, ки ҳамдилу 
ҳамақида бошад ва баҳри ама-
лигардонии консепсияи яго-
наи миллӣ қадам ниҳад. Тавре 
ки Асосгузори сулҳу ваҳдати 
миллӣ- Пешвои миллат, Пре-
зиденти Ҷумҳурии Тоҷикистон 
муҳтарам Эмомалӣ Раҳмон 
дар Паёми табрикии хеш ба 
муносибати 10-умин солгарди 
Рӯзи ваҳдати миллӣ изҳор дош-
танд; “Қадру манзалати санади 
сулҳи мо баробар бо Эъломияи 
истиқлолияти мост. Чунки яке 
агар барои мо мустақилият овар-
да бошад, дигаре дар сарзамини 
азиятдидаи мо сулҳу субот ва 
ваҳдати миллиро таъмин намуд”. 
Маҳз баъди  ба имзо расидани 
санади муҳими таърихӣ – Со-
зишномаи сулҳ дар мамлакат 
сулҳу субот таъмин гашта, дав-
раи муҳими ташаббусҳои бузурги 
барқарорсозии харобаҳои ҷанг 
оғоз гардид. Дар воқеъ, ин сабақи 
муҳими таърихӣ ва вазъи куну-
нии минтақа ва ҷаҳон моро водор 
месозад, ки ваҳдати миллӣ ва 
сулҳу суботро дар саросари киш-
вар ҳамеша ҳифз намоем.

Дар фарҷоми конференсия ба 
раиси ноҳияи Кӯшониён Вализода 
Икромиддин Сироҷиддин ва муо-
вини он Дилафрӯз Шукруллозода, 
Сипосномаи Кумитаи иҷроияи 
ҲХДТ дар вилояти Хатлон тақдим 
карда шуд. Инчунин, ба як қатор 

роҳбарони ташкилотҳои ибти-
доии ҳизбӣ ва омӯзгороне, ки 
ба сафи аъзои ҲХДТ шомил 
гардиданд, Сипосномаи Куми-
таи иҷроияи ҲХДТ дар ноҳияи 
Кӯшониён ва шаҳодатномаи 
ҳизбӣ супорида шуд. 

Пас аз анҷоми конференсия 
чун анъана ҳайати меҳмонон ба 
аёдати аҳли оилаҳои сарбозоне, 
ки дар муноқишаҳои марзӣ дар 
сарҳади Тоҷикистону Қирғизистон 
фавтида буданд, рафтанд ва ба 
онҳо дар шакли маводи ғизоӣ ку-
мак расониданд.

Амонҷон МУҲИДДИНОВ,
“Ҳамрози халқ”

Дар доираи дастуру супоришҳои Асосгузори сулҳу ваҳдати миллӣ-
Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон, ки зимни Маҷлиси Ҳукумати Ҷумҳурии Тоҷикистон рӯзи 
28-уми февали соли ҷорӣ баён доштанд, санаи 15 июни соли равон ҳайати 
таблиғотӣ аз ҳисоби фаъолони ҲХДТ, адибону сиёсатшиносони варзидаи 
кишвар бо афсарону хизматчиёни қисми ҳарбии 3503 Қушунҳои дохилии 
Вазорати корҳои дохилии Ҷумҳурии Тоҷикистон  вохӯрӣ доир намуданд.

Чорабиниро бо сухани муқад- 
димавӣ раиси Кумитаи иҷроияи  
ҲХДТ дар шаҳри Бохтар Неъматул-
ло Иброҳимзода ифтитоҳ бахшида, 
иброз дошт, ки вохӯрии имрӯзаи фаъ-
олони ҳизбӣ ва сиёсатмадорону ади-
бон бо хизматчиёни қисми ҳарбӣ, 
ки дар арафаи ҷашни Рӯзи Ваҳдати 
миллӣ рост меояд, бо ташаббуси Ку-
митаи иҷроияи  ҲХДТ дар вилояти 
Хатлон ба роҳ монда шудааст.

Дар чорабинии мазкур роҳбари 
дастгоҳи Кумитаи Иҷроияи Мар-
казии ҲХДТ Хонзода Абдураҳмон, 
нависандаи маъруф Абдурофеъ 
Рабиев, раиси Кумитаи иҷроияи  
ҲХДТ дар вилояти Хатлон Саидзо-
да Ҷамшед Ҳамро ва дигар фаъоло-
ни ҳизбӣ оид ба масоили пешгирии 
ҳолатҳои шомилшавии хизматчи-
ёни ҳарбӣ ба ташкилотҳои экс-
тремистиву террористӣ ва дигар 
ҳизбу ҳаракатҳои ғайриқонунӣ, бе-
дор намудани ҳисси ватандӯстиву 
хештаншиносии ҷавонон, таблиғи 
одобу ахлоқи ҳамидаи инсонӣ 
ва риояи қонунҳои амалкунанда 
ибрози андеша намуданд.

Зикр гардид, ки дар шароити 
ҷаҳонишавӣ ва бесарҳадии фазои 
иттилоотӣ, ки идеологияи хатар-
зои ҳизбу ҳаракатҳои террористӣ-
экстремистӣ суботи оромии ҷомеаи 
кишварҳои пешрафтаи оламро ҳам 
халалдор карда истодаст, ба роҳ 
мондани тадбирҳои муҳим дар самти 
тарбияи ватандӯстии ҷавонон, бедор 
намудани ҳисси масъулиятшино-
сии шаҳрвандон ҷиҳати муқовимат 
алайҳи ҳуҷумҳои идеологии гурӯҳҳои 
хатарзо ва душманони миллату дав-

гуфтаи ӯ қаламрави имрӯзаи вилоя-
ти Хатлон аз сарзаминҳои муқаддаси 
сайёраи мо ба ҳисоб меравад, ки 
наслҳои барӯмандаш бо асарҳои 
безаволу кашфиётҳои ояндасоз 
дар рушди ҷомеаи башарӣ саҳми 
ниҳоят бузург гузоштаанд. Аз ин 
лиҳоз, баҳрабарии маънавӣ аз илму 
адабиёти оламафрӯзи халқи тоҷик, 
осорхонаву мавзеъҳои таърихӣ ва 
дидору ошноӣ аз қадамҷои бузур-
гони ин сарамини бостонӣ мояи 
фараҳу руҳбаландӣ гардида, дар 
тарбияи ватандӯстӣ ва ташаккули 
ҷаҳонбинии ҷавонон нақши муассир 
хоҳад гузошт.

Дар вохӯрӣ, инчунин роҳбари 
дастгоҳи Кумитаи Иҷроияи Мар-
казии  ҲХДТ Абдураҳмон Хонзо-
да суханронӣ намуда, аз саъю 
талошҳои фарзандони фарзонаи 
Ватан  ва мардуми шарифи киш-
варамон, ки дар партави сиёсати 
хирадмандонаи Асосгузори сулҳу 
ваҳдати миллӣ-Пешвои миллат, 
Президенти Ҷумҳурии Тоҷикистон, 
Раиси муаззами Ҳизби Халќии Де-
мократии Тоҷикистон муҳтарам 
Эмомалӣ Раҳмон баҳри рушду обо-
дии Тоҷикистон  кору зиндагӣ дошта, 
хизмат ба халқу Ватанро муҳимтарин 
рисолати ҳаётии хеш медонанд, 
мисолҳо оварда, изҳор дошт, ки дар 
ҷаҳони пуртазоди асри ҷадид танҳо 
миллату ҷамъиятҳои ҳушманде 
истиқлолияту соҳибихтиёрии худро 
ҳифз карда метавонанд, ки атрофи 
сиёсати давлатдории худ иттиҳоду 
сарҷамъ буда, дар муборизаҳои иде-
ологиву ҳифзу марзу буми хеш аз як 
гиребон сар бароранд.

Мавсуф аз вазъи ҷаҳони 
имрӯз, муборизаҳои геополитикии 
абарқудратҳо ва дигар хатарҳои 
мавҷуда мисол оварда, аз хизматчи-
ёни ҳарбӣ даъват ба амал овард, ки 
бо масъулияти бештар дар иҷрои ва-
зифаи муқаддаси хеш ҳамеша омо-
даи ҳимояи Ватани худ бошанд.

Дар идомаи вохӯрӣ ҳамчунин ра-
иси Кумитаи иҷроияи  ҲХДТ дар ви-
лояти Хатлон Саидзода Ҷамшед 
Ҳамро оид ба дастовардҳои даврони 
соҳибистиқлолӣ ва заҳмату талошҳои 
Пешвои муазами миллат муҳтарам 
Эмомалӣ Раҳмон дар масири руш-
ду ободии кишвар ва муаррифии 
Тоҷикистони азиз дар арсаи ҷаҳон 
фикру андешаҳои худро иброз намуд.

Ба гуфтаи ӯ Ҷумҳурии Тоҷикистон 
ҳамчун давлати демократӣ, 
ҳуқуқбунёд, дунявӣ ва ягона рушди 
ниҳодҳои демократӣ, таъмини ҳуқуқу 
озодиҳои инсон ва шаҳрванд, кафо-
лати озодии виҷдон, таъмини амнияти 
миллии кишвар ва дар маҷмӯъ рушду 
тараққиёти кишварро ҳадафҳои олӣ 
қарор дода, дар масири бунёдгузории 
давлати соҳибистиқлолу пешрафта ва 
таъмини зиндагии шоистаи мардум ва 
татбиқи маромҳои бузурги ояндасозӣ 
гомҳои устувор гузошта истодааст.

Саидзода Ҷамшед таъкид дошт, 
ки Рӯзи Ваҳдати миллӣ аз санаҳои 
муҳиму тақдирсоз барои миллати 
тоҷик ба ҳисоб меравад, ки баъди 
ҳазорсолаҳои бедавлатӣ ва паси сар 
намудани ҳодисаҳои шаҳрвандии 
солҳои навадуми асри гузашта дав-
рони давлатдории мустақим ва фа-
зои сулҳу оромӣ дар кишварамон 
барои мо, мардуми шарафманди 
Тоҷикистони соҳибистиқлол муяссар 
гардидааст. Миллати мо имтиҳони 
ҷиддиву пурмашаққати таърихро 
паси сар бинмуд, вале хушбахтона, 
саъю талош ва муборизаҳои фи-
докоронаи фарзандони фарзонаи 
миллат бо ҳидояту роҳнамоиҳои 
Пешвои муаззами миллат муҳтарам 
Эмомалӣ Раҳмон оташи ҷанг хомӯш 
карда шуда, дар  миз нишонидани 
ду ҷониби сангарҳои мухолиф сулҳу 
оштӣ ва ваҳдату ягонагӣ дар кишва-
ри мо ҳукмфармо гардид.

Дар ҷодаи пуршарафу ифтихор-
манд фарзандони бонангу ному-
си миллат ба хотири қатъи ҷангу 
хунрезӣ ва истиқрори сулҳ ба тало-
шу мубориза бархостанд ва собит 
сохтанд, ки миллати маърифатпар-
вари тоҷик тавону иродаи авфу ба 
ҳам овардани мардумро доранд.

Дар ин масири ифтихор, бахусус 
роҳбарияти кишварамон фарҳанги 
сулҳро ҳамчун унсури бунёдии сиё-
сати худ қарор дода, дар муддати 
кӯтоҳ муносибатро бо кишварҳои 
минтақаву ҷаҳон барқарор намуда, 
бо рӯи даст гирифтани ташаббусҳои 
бузурги созандагӣ Тоҷикистонро дар 
арсаи олам муаррифӣ намуд. Инак, 
тӯли 26 соли зиндагии хушбахтона 
дар фазои сулҳу осоиш ва ваҳдату 
ягонагӣ ваҳдати миллӣ имконият 
фароҳам овард, ки халқи Тоҷикистон 
дар роҳи бунёдгузории давлати на-
вин гомҳои устувор гузошта, дар 
ҳама арсаҳо ба натиҷаҳои назаррас 
соҳиб гардад.

 “Ҳамрози халқ”

лати мо дар мадди аввал меистад. 
Зимни суҳбат бо сарбозону афса-
рони қисми низомӣ  нависандаи 
маъруфи кишвар Абдурофеъ Ра-
биев, ки бо асарҳои дар мавзуъҳои 
ватандӯстиву ҳувияти миллӣ, 
арҷгузорӣ ба фарҳангу тамаддуни 
миллӣ ва бузургиву тавононии халқи 
тоҷик дар ҳифзу мудофиаи сарзами-
ни аҷдодӣ миёни хонандагони худ 
маъруфу машҳур аст, бо ёдоварӣ 
аз таърихи пурифтихори миллати 
тоҷик ва муборизаҳои ҷонфидоёнаи 
фарзандони фарзонаи миллат аз 
хизматчиёни ҳарбӣ даъват ба амал 
овард, ки дар баробари адои хизма-
ти ҳарбӣ, ҳамзамон бо донишу маъ-
рифати воло мусаллаҳ буда, муар-
рифгари сазовори миллату давлати 
тоҷикон дар арсаи олам бошанд. Ба 

Ҳамрози халқ
Ҳафтаномаи сиёсӣ - иттилоотӣ

Муассис: Кумитаи иҷроияи ҲХДТ 
дар вилояти Хатлон.

Сармуҳаррир: Зебо Бозорова

Аз соли 2003 нашр мешавад.
Таҳти рақами 627 дар Вазорати 
фарҳанги Ҷумҳурии Тоҷикистон 

ба қайд гирифта шудааст.

Ҳайати мушовара: Давлаталӣ Саид, раиси вилояти Хатлон, Фирӯза 
Шарифӣ, муовини раиси вилояти Хатлон, Саидзода Ҷамшед Ҳамро, 
раиси КИ ҲХДТ дар вилояти Хатлон.

Ҳайати эҷодӣ: Амонҷон Муҳиддинов, Ҷамолиддин Усмониён, 
Раҷабалӣ Худоёрзода, Аҳлиддини Муборакшоҳ рӯзноманигор, Меҳроб 
Салимбеков, саҳифабанд.

Ба хотири чандандешӣ мақолаҳое низ чоп карда мешаванд, ки на 
ҳама вақт ҳайати эҷодии ҳафтанома ва КИ ҲХДТ дар вилояти Хатлон ба 
муҳтавои он мувофиқанд. Дастхат ва суратҳо ба муаллифон баргардо-
нида намешаванд.. Матолиби ҳафтаномаро дар дигар васоити ахбори 
омма танҳо бо нишон додани манбаъ метавон истифода кард.

Нишонии мо: шаҳри Бохтар, кӯчаи Айнӣ - 47, бинои Кумитаи 
иҷроияи ҲХДТ дар вилояти Хатлон, ошёнаи сеюм.

Телефонҳои мо: (8 3222) 2-12-12 

Сомонаи КИ ҲХДТ дар вилояти 
Хатлон: www.hkhdtkhatlon.tj

E-mail: 
info@hkhdtkhatlon.tj

Ҳафтанома дар чопхонаи 
нашриёти «Шарқи озод» бо 
теъдоди 21300 нусха нашр шуд.

С К А Н В О Р Д
    ТАВАҶҶУҲ!   ҒОЛИБРО ТУҲФА ИНТИЗОР АСТ!

Ҳар нафаре, ки аввалин шуда сканвордро дуруст пур карда, ба суроғаи дар поён дарҷшуда ё тариқи почтаи  электронии info@hkhdtkhatlon.tj  
расонад, соҳиби туҳфа  мешавад. Шахси ғолиб дар саҳифаи фейсбукии ҳафтаномаи "ҲАМРОЗИ  ХАЛҚ" низ муаррифӣ мегардад.

Аммо ба ҳар нафар имконияти дар як моҳ як маротиба иштирок дар озмун дода мешавад.

Як зану шавҳар баъди чандин 
соли оиладорӣ фарзандор нашу-
данд ва ба хулосае омаданд, ки аз 
ятимхона тифлеро ба фарзандӣ 
қабул кунанд. Ҳамин тавр, ҳаёти 
онҳо ранги дигар гирифт ва бо ор-
зуву умедҳои зиёд фарзандхони 
худро ба воя мерасониданд. Дар 
ин миён офаридгор ба онҳо фар-
занд ато карду мурури солҳо ҳарду 
бузург шуда, ба синни балоғат ра-
сиданд. Рӯзе аз рӯзгорон падару 
модар ба бозор рафта, дар боз-
гашт диданд, ки писархонди онҳо 

Ҷавоби сканворди ҳафтаномаи №22

Сканворди рӯзномаи «Ҳамрози халқ» №22 (15.06.2023)-
ро Каримов Ҳасаншер, омӯзгори МТМУ №12 ноҳияи 
Кӯшониён дуруст пур карда, ғолиб дониста шуд. 

Т А В А Ҷ Ҷ У Ҳ !

П А Н Д И 

Р Ў З

фарзанди хуниашонро лату кӯб карда, лабу дахонашро хуншор карда-
аст. Падар дар ғазаб омада, ятими ба воя расонидаи худро лату кӯб 
намуда, аз хона берун мекунад. Ятимписар, ки ба ҷуз аҳли ин хонадон 
пайвандони дигар надошт, рӯзона дар ба дари мардум қутти лойамут 
дарёфта, шабонгоҳон паси дарвозаи хонадоне, ки ба воя расида буд, 
хоб мерафт. Аз миён чанд вақт гузашту бародараш ҳоли ӯро дидан 
гиря мекард. Падар сиришки дилгудози фарзандро дида, сабаби ашк 
рехтани вайро пурсон шуд. Писар бо таассуф изҳор дошт, ки дилаш ба 
ҳоли бародари худ месӯзад. Падар аз сухани фарзанд ҳайратзада шуда,  
мегӯяд, ки эй писар, чаро ба ҳоли вай раҳмат меояд, ки охир он ҷавон ба-
родари хунии ту нест ва аз ин лиҳоз, туро бераҳмона лату кӯб карда буд. 

Фарзанд бошад дар ҷавоб гуфт: - Эй падарҷон, оё ту боре аз ман 
пурсидӣ, ки чаро бародарам маро лату кӯб кард? 

- Пас бигӯ эй фарзанд, ки чаро он фарзандхонди мо туро озор 
дод?- гӯён падар ба фарзанд нигарист.

 Писар: Вақте шумо ба бозор рафтед, ман зимни суҳбат бо ба-
родарам аз хостаҳои худ қисса кардам, ки эй кош, ҳарчӣ зудтар 
падарамон бифавтад то мо молу мулкашро соҳиб шавем. Аммо 
ғайри интизори ман бародарам хашмгин шуда, Худат ҳалок шав, эй 
аблаҳ, падари маро раҳо кун" гӯён маро лату кӯб кард. 

Аз шунидани ин суханҳо бадани мардро ларзаи сарде фаро ги-
рифту шитобон сӯи баромадгоҳи манзили хеш давида, сари писар-
хондашро аз замин бардошту рухсораҳои сардзадаи ҷавонро бӯсида, 
гирёну нолон аз ӯ бахшиш мепурсид. Аммо аз асари сардии зимистон 
фарзанди асил ҷон ба ҷонофарин супурда буд, ки ба ҷуз чанд қатра 
ашк дигар чашм аз олам пӯшида буд.

